
Dagsturhytter 
Rådmannen sitt framlegg til vedtak: 
Alver kommune vil søkja Hordaland fylkeskommune og Sparebankstiftinga Sogn og Fjordane sitt 
prosjekt om tilskot på totalt kr 900 000 til etablering av tre dagsturhytter i Alver – éi i kvar av dei tre 
noverande kommunane.  
 

 
 
 
Ungdomsråd 27.11.2019: 
 
Behandling: 

Saka tatt tatt til orientering, ingen merknader 
 
UR- 004/19 Vedtak: 

Saka tatt til orientering, ingen merknader 
 
Eldreråd 02.12.2019: 
 
Behandling: 

Avdelingsleiar Marian Guddal Hansen orienterte og svara på spørsmål. 
Ho viste kortfilm om dagsturhytter i Sogn og Fjordane, der det no er slike hytter i kvar 
kommune. 
Eldrerådet vedtok samrøystes rådmannen sitt framlegg til vedtak. 
 
ER- 009/19 Vedtak: 

Alver kommune vil søkja Hordaland fylkeskommune og Sparebankstiftinga Sogn og Fjordane 
sitt prosjekt om tilskot på totalt kr 900 000 til etablering av tre dagsturhytter i Alver – éi i 
kvar av dei tre noverande kommunane.  
 



 

 

Råd for menneske med nedsett funksjonsevne 02.12.2019: 
 
Behandling: 

Orientering til saka v/Mariann Guddal Hansen-avd.leiar kulturutvikling, idrett og frivilligheit 
 
Rådet støttar rådmannen sitt framlegg, og ber om at minst ei av dei tre hyttene vert 
plasserte med tanke på barnevogner og rullestolar.   
 
Framlegget vart samrøystes vedteke. 
 
 
RMNF- 005/19 Vedtak: 

Uttale frå RMNF - 02.12.2019: 
 
Rådet støttar rådmannen sitt framlegg, og ber om at minst ei av dei tre hyttene vert 
plasserte med tanke på barnevogner og rullestolar.   
 
 
Utval for oppvekst, kunnskap og kultur 03.12.2019: 
 
Behandling: 

Orientering til saka v/Eirik B. Utne-kultursjef 
 
Felesframlegg v/Christel V. Håland-H: 

Tillegg til rådmannen sitt framlegg: 

Utval for Oppvekst, kunnskap og kultur meiner at ein bør stille krav til at minst ei av dei tre 
hyttene vert bygd med universell tilkomst.  Ein bør kunna nytta kollektiv transport som 
tilkomst.  

 
OKK- 008/19 Vedtak: 

Alver kommune vil søkja Hordaland fylkeskommune og Sparebankstiftinga Sogn og Fjordane 
sitt prosjekt om tilskot på totalt kr 900 000 til etablering av tre dagsturhytter i Alver – éi i 
kvar av dei tre noverande kommunane.  
Utval for Oppvekst, kunnskap og kultur meiner at ein bør stille krav til at minst ei av dei tre 
hyttene vert bygd med universell tilkomst.  Ein bør kunna nytta kollektiv transport som 
tilkomst.  

 
 

 
Alver kommunestyre 19.12.2019: 
 
Behandling: 

Innstillinga frå utval for oppvekst, kunnskap og kultur vart samrøystes vedteke. 
 
KO- 046/19 Vedtak: 

Alver kommune søkjer Hordaland fylkeskommune og Sparebankstiftinga Sogn og Fjordane 



 

 

sitt prosjekt om tilskot på totalt kr 900 000 til etablering av tre dagsturhytter i Alver – éi i 
kvar av dei tre noverande kommunane.  
Ein bør stille krav til at minst ei av dei tre hyttene vert bygd med universell tilkomst.  Ein bør 
kunna nytta kollektiv transport som tilkomst.  

 
 

Saksopplysninger: 
 
Bakgrunn 
Hordaland fylkeskommune har i 2019 sett av to millionar kroner til 10 dagsturhytter i 
Hordaland fylke, og alle kommunane (etter dagens struktur) har fått invitasjon til å søkje om 
tilskot. I 2019 kan Alver kommune såleis søkja om éi hytte i kvar av dei tre noverande 
kommunane. Alle søknader til fylkeskommunen må vere politisk forankra gjennom vedtak i 
eiga sak innan 15. desember 2019. 
Ei dagsturhytte er eit lågterskeltilbod for turgåarar – ei open hytte der ein kan søkje ly, byte 
til tørre klede, ete matpakka si, lese i bøker og møte andre turgåarar. Prosjektet med slike 
dagsturhytter vart lansert av Sogn og Fjordane fylkeskommune i samarbeid med 
Sparebankstiftinga Sogn og Fjordane som eit tiltak for å få endå fleire ut på tur. I løpet av 
2018 var det etablert dagsturhytter i alle kommunane i Sogn og Fjordane, totalt 26 hytter.  
Prosjektet med dagsturhytter i Hordaland er ei vidareføring av prosjektet med bygging av 
slike hytter i Sogn og Fjordane. Fylkeskommunen sitt ønskje er at alle kommunane i det nye 
fylket Vestland, skal ha tilsvarande tilbod til sine innbyggjarar. 
 
Vurdering 
Målet med dagsturhyttene er å skape attraktive turmål og å få fleire ut på tur. Hyttene, som 
er om lag 15 m2   , skal vere opne og tilgjengelege for alle kvar dag, heile døgnet og vil kunna 
fungere som sosiale møteplassar for turgåarar. Hyttene kan også nyttast i samband med 
ulike kulturarrangement og skal og innehalde minibibliotek. Etablering av dagturhytter i 
Alver kommune vil kunna vere eit førebyggjande lågterskeltilbod som kan bidra til å auke 
turgleda, skape gode møteplassar og ivareta god folkehelse for innbyggjarar i alle aldrar. 
Erfaringar frå Sogn og Fjordane viser at barnefamiliar, skular og barnehagar vil vere blant dei 
flittigaste brukarane av dagsturhyttene om plasseringa ligg til rette for det.  
 
Gjennomføring 
Fylkeskommunen vil ha oppdraget om leveranse av hyttene ute på anbod på vegne av 
kommunane i Hordaland. Fylket vil følgja prosessen heilt til leverandør av hyttene er vald og 
endelege avtalar om bygging skal gjerast. Då overtek kommunane, som inngår avtale om 
leveranse av hytta med leverandøren. Kommunen må inngå grunneigaravtalar, søkje 
byggjeløyve, skaffe lisens for bruk av helikopter og andre naudsynte løyve.  
I god tid før sommaren må alle kommunar som får tilskot i 2019 til hytter ha klar plassering, 
aktørar for gjennomføring (dugnad) og avtalar for drift og vedlikehald. Dersom hyttene skal 
etablerast på privat grunn må også grunneigaravtale på minimum 30 år vera avklart og 
underteikna, noko som er eit krav for å søkja spelemidlar. Oppstart for bygging vert hausten 
2020. 
 
 
 
Kostnad 



 

 

Total bruttokostnad for tre dagsturhytter har ei ramme på 3,6 mill. inkludert mva, 
spelemidlar og tilskot.  Nettokostnad for Alver kommune vil vere 0,6 mill.  Kostnaden 
inkluderer enkle sanitæranlegg, noko som vert vurdert tilrådd med omsyn til høg bruk.   
Finansiering  
I finansieringsmodellen som fylkeskommunen har sett opp ligg det eit fylkeskommunalt 
tilskot på 200 000 kroner til kvar hytte, samt ei gåve frå Sparebankstiftinga Sogn og Fjordane 
på 100 000 kroner per hytte som vert utløyst automatisk når ein får tilskot frå 
fylkeskommunen. Hyttene kan også få tildelt spelemidlar på inntil 1/3 av kostnaden.  
For tre hytter vil denne finansieringa sjå slik ut:  

 Sum Merknad 

Tilskot Hordaland 
fylkeskommune  

0,6 mill Frå midlar sett av i 2019 til 10 hytter i 
Hordaland 

Tilskot Sparebankstiftinga 
Sogn og Fjordane  

0,3 mill Blir utløyst når positivt svar frå 
fylkeskommunen ligg føre 

Spelemidlar  1,2 mill 1/3 tilskot av totalkostnad inkludert 
mva. 

Mva kompensasjon  0,9 mill  

Eigne midlar 0,6 mill  

Totalt 3,6 mill  

 
Plassering, medverknad 
I prosjektet er det lagt stor vekt på brei forankring i befolkninga, medverknad i val av 
plassering og samarbeid med lokale og regionale frivillige aktørar med omsyn til tilsyn og 
drift når hytta står ferdig. Tenesteområde kultur ved avdeling kulturutvikling, idrett og 
frivilligheit vil koordinere dette arbeidet, i dialog med aktuelle partar og grunneigarar.  I 
tillegg til lokale organisasjonar er Nordhordland turlag og Bergen og Omland friluftsråd 
naturlege regionale samarbeidspartar.   
 
Drift  
Driftsmodell og -kostnadar for hyttene vert utarbeidd som del av planlegginga.  Det er høve 
for drifts-, og oppsynsavtalar med frivillig sektor, i balanse med kommunale oppgåver.  
Driftskostnadar vert utarbeidd. Det er ei generell føresetnad for prosjektet at 
vedlikehaldsutgiftene til hytta skal vere låge. 
Oppfølging av saka med omsyn til  lokalisering, samarbeid og drift av hyttene vert orientert 
til utval for oppvekst, kunnskap og kultur utval våren 2020. 
 
Konklusjon  
Dagsturhyttene vil verta attraktive turmål som vil bidra til at endå fleire kjem seg ut på tur. I 
2019 kan Alver kommune søkja Hordaland fylkeskommune om tilskot til tre slike hytter – ei i 
kvar av dei noverande kommunane. For å kunna søkja, skal søknaden vera politisk forankra i 
ei eiga sak. Totalkostnaden på desse tre hyttene vert 3,6 mill. med ein nettokostnad for 
Alver kommune på 0,6 mill.  
 
Planleggingsarbeidet vil starte første kvartal 2020, i samråd med lokalt og regionalt 
organisasjonsliv,  Vestland fylke og andre kommunar som deltek i prosjektet.   
 

 



 

 

 


